
20. REDOVNA SJEDNICA OPĆINSKOG VIJEĆA ČELIĆ   

OD 23.02.2023. GODINE 

 

 
R/B SADRŽAJ STRANA 

1.  
ODLUKA o razrješenju člana Općinske izborne komisije Čelić, broj: 

01-49-899/15 od 23.02.2023. godine 
3 

2.  

ODLUKA o davanju saglasnosti za izbor i imenovanje direktora Javne 

ustanove za predškolski odgoj i obrazovanje „Čelić“ Čelić, broj: 01-34-

1579/20 od 23.02.2023. godine 

4 

3.  

ODLUKA o usvajanju Izvještaja o radu Komisije za procjenu prometne 

vrijednosti nepokretnosti i prava u periodu od 01.01.2022. do 

31.12.2022. godine, broj: 01-11-480-12/22 od 23.02.2023. godine 

5 

4.  

ODLUKA o usvajanju Izvještaja o rješavanju upravnih stvari u 

upravnom postupku za 2022. godinu, broj: 01-04-219/23 od 23.02.2023. 

godine 

6 

5.  
ODLUKA o usvajanju Izvještaja o radu Općinskog vijeća Čelić u 2022. 

godini, broj: 01-45-358/23 od 23.02.2023. godine 
7 

6.  
ODLUKA o usvajanju Programa rada Općinskog vijeća Čelić za 2023. 

godinu, broj: 01-45-359/23 od 23.02.2023. godine 
8 

7.  

ODLUKA o utvrđivanju prosječne konačne građevinske cijene metra 

kvadratnoga korisne stambene površine  iz predhodne godine na 

području Općine Čelić, broj: 01-11-451/23 od 23.02.2023. godine 

9 

8.  

ODLUKA o davanju ovlaštenja Općinskom načelniku za imenovanje 

privremenih članova Upravnog odbora Javne ustanove za predškolski 

odgoj i obrazovanje „Čelić“ Čelić, broj: 01-45-559/23 od 23.02.2023. 

godine 

10 

9.  
ODLUKA o objavljivanju javnog oglasa za imenovanje člana Općinske 

izborne komisije Čelić, broj: 01-45-560/23 od 23.02.2023. godine 
11 

10.  
ODLUKA o javnim parkiralištima na području općine Čelić, broj: 01-

45-608/23 od 23.02.2023. godine 
16 

 Na osnovu člana 2.12 stav (6) Izbornog zakona Bosne i Hercegovine („Službeni glasnik 

BiH, broj: 23/01, 07/02, 09/02, 20/02, 25/02-ispravka, 04/04, 20/04, 25/05, 52/05, 52/05, 65/05-

ispravka, 77/05, 11/06, 24/06, 32/07,33/08, 37/08, 32/10, 18/13, 7/14, 31/16, 41/20, 38/22, 

51/22, 67/22), Uputstva o utvrđivanju kvalifikacija, broju, imenovanju, obuci i razrješenju 

članova izborne komisije osnovne izborne jedinice u Bosni i Hercegovini ("Službeni glasnik 

Bosne i Hercegovine", broj 1/22–prečišćeni tekst i 13/22) i člana 24. Statuta općine Čelić 

(„Službeni glasnik općine Čelić“, broj: 3/2017), Općinsko vijeće Čelić na 20. redovnoj sjednici 

održanoj dana, 23.02.2023.godine, d o n o s i : 

 

ODLUKU 

o razrješenju člana Općinske izborne komisije Čelić 

 

 

Član 1. 

 

Razrješava se dužnosti član Općinske izborne komisije Čelić, Nijaz Kadrić, zbog isteka 

mandata. 

 

Član 2. 

 

Odluka će se dostaviti Centralnoj izbornoj komisiji Bosne i Hercegovine radi davanja 

saglasnosti na razrješenje člana Općinske izborne komisije Čelić. 

 

Član 4. 

 

Odluka će se objaviti u „Službenom glasniku općine Čelić“, a stupa na snagu danom 

dobijanja saglasnosti Centralne izborne komisije Bosne i Herecegovine na razrješenje člana.  

 

          BOSNA I HERCEGOVINA                                                               PREDSJEDAVAJUĆI 

FEDERACIJA BOSNE I HERCEGOVINE                                                     Mustafa Ljaljić s.r. 

              TUZLANSKI KANTON 

                  OPĆINA ČELIĆ 

         OPĆINSKO VIJEĆE ČELIĆ 

 

Broj: 01-49-899/15 

Čelić, 23.02.2023. godine 

Na osnovu člana 13. Zakona o principima lokalne samouprave u Federaciji Bosne i 

Hercegovine („Službene novine Federacije BiH“, broj: 49/06 i 51/09), člana 6. Zakona o 

ministarskim, vladinim i drugim imenovanjima Federacije Bosne i Hercegovine (‘’Službene 

novine Federacije Bosne i Hercegovine’’, broj: 12/03, 34/03 i 65/13), člana 29. stav 1. Zakona o 

ustanovama („Službeni list RBiH“, broj: 6/92, 8/93 i 13/94), člana 66. stav 6. Zakona o 

predškolskom odgoju i obrazovanju („Službene novine Tuzlanskog kantona“ broj: 10/20-

prečišćeni tekst, 5/22), Stručnog mišljenja Pedagoškog zavoda Tuzlanskog kantona broj: D-21/1-

30-000177-1/23 od 13.01.2023.godine i člana 24. Statuta općine Čelić (‘’Službeni glasnik Općine 

Čelić’’, broj: 3/2017), Općinsko vijeće Čelić na 20. redovnoj sjednici održanoj dana, 

23.02.2023.godine,   d o n o s i : 

 

O D L U K U  

o davanju saglasnosti za izbor i imenovanje direktora  

Javne ustanove za predškolski odgoj i obrazovanje „Čelić“ Čelić 

 

 

Član 1. 

 

Daje se saglasnost za izbor i imenovanje Emine Ibrišimović, profesora bosanskog jezika i 

književnosti na poziciju direktora Javne ustanove za predškolski odgoj i obrazovanje „Čelić“ 

Čelić. 

Član 2. 

 

Odluka stupa na snagu danom donošenja, a bit će objavljena u „Službenom glasniku 

općine Čelić“. 

 

          BOSNA I HERCEGOVINA                                                      PREDSJEDAVAJUĆI 

FEDERACIJA BOSNE I HERCEGOVINE                                            Mustafa Ljaljić s.r. 

             TUZLANSKI KANTON 

                  OPĆINA ČELIĆ 

               OPĆINSKO VIJEĆE 

 

Broj: 01-34-1579/20 

Čelić, 23.02.2023.godine 

Na osnovu člana  24. Statuta općine Čelić ("Službeni glasnik općine Čelić", broj: 3/2017), 

Općinsko vijeće Čelić na 20. redovnoj sjednici održanoj dana, 23.02.2023. godine  d  o  n  o  s  i:  

 

 

 

 

O D L U K U 

 

o usvajanju Izvještaja o radu Komisije za procjenu prometne vrijednosti nepokretnosti i 

prava u periodu od 01.01.2022. do 31.12.2022. godine 

 

 

 

 

 

Član 1. 

 

 Usvaja se Izvještaj o radu Komisije za procjenu prometne vrijednosti nepokretnosti i 

prava u periodu od 01.01.2022. do 31.12.2022. godine. 

 

 

Član 2. 

 

 Odluka stupa na snagu danom objavljivanja u ''Službenom glasniku općine Čelić''. 

 

          BOSNA I HERCEGOVINA                          PREDSJEDAVAJUĆI 

FEDERACIJA BOSNE I HERCEGOVINE                                                    Mustafa Ljaljić s.r.  

            TUZLANSKI KANTON                                                                      

                  OPĆINA ČELIĆ 

         OPĆINSKO VIJEĆE ČELIĆ 

 

Broj: 01-11-480-12/22 

Čelić, 23.02.2023. godine 

Na osnovu člana 294. Zakona o upravnom postupku (''Službene novine Federacije Bosne i 

Hercegovine'', broj: 2/98 i 48/99), člana 24. Statuta općine Čelić ("Službeni glasnik općine 

Čelić", broj: 3/2017), Općinsko vijeće Čelić na 20. redovnoj sjednici održanoj dana, 23.02.2023. 

godine,  d o n o s i 

 

 

 

 

O D L U K U 

o usvajanju Izvještaja o rješavanju upravnih stvari u  

upravnom postupku za 2022. godinu 

  

 

 

 

Član 1. 

 

 Usvaja se Izvještaj o rješavanju upravnih stvari u upravnom postupku za period 2022. 

godine. 

 

Član 2. 

 

Odluka stupa na snagu danom objavljivanja u ''Službenom glasniku općine Čelić''. 

 

          BOSNA I HERCEGOVINA              PREDSJEDAVAJUĆI 

FEDERACIJA BOSNE I HERCEGOVINE                       

            TUZLANSKI KANTON         Mustafa Ljaljić s.r. 

                  OPĆINA ČELIĆ 

         OPĆINSKO VIJEĆE ČELIĆ 

 

Broj: 01-04-219/23 

Čelić, 23.02.2023. godine 

Na osnovu člana 24. Statuta općine Čelić ("Službeni glasnik općine Čelić", broj: 3/2017), 

Općinsko vijeće Čelić na 20. redovnoj sjednici održanoj dana 23.02.2023. godine  d  o  n  o  s  i:  

   

  

        

 

O D L U K U 

o usvajanju Izvještaja o radu Općinskog vijeća Čelić u 2022. godini 

  

 

 

 

Član 1. 

 

 Usvaja se Izvještaj o radu Općinskog vijeća Čelić u 2022. godini. 

 

Član 2. 

 

Odluka stupa na snagu danom objavljivanja u ''Službenom glasniku općine Čelić''. 

 

          BOSNA I HERCEGOVINA                                PREDSJEDAVAJUĆI 

FEDERACIJA BOSNE I HERCEGOVINE            

            TUZLANSKI KANTON               Mustafa Ljaljić s.r. 

                  OPĆINA ČELIĆ                                                                   

         OPĆINSKO VIJEĆE ČELIĆ 

 

Broj: 01-45-358/23 

Čelić, 23.02.2023 godine 

Na osnovu člana 24. Statuta općine Čelić ("Službeni glasnik općine Čelić", broj: 3/2017), 

Općinsko vijeće Čelić na 20. redovnoj sjednici održanoj dana 23.02.2023. godine  d  o  n  o  s  i:  

   

  

        

 

O D L U K U 

o usvajanju Programa rada Općinskog vijeća Čelić za 2023. godinu 

  

 

 

 

Član 1. 

 

 Usvaja se Program rada Općinskog vijeća Čelić za 2023. godinu. 

 

Član 2. 

 

Odluka stupa na snagu danom objavljivanja u ''Službenom glasniku općine Čelić''. 

 

          BOSNA I HERCEGOVINA                                PREDSJEDAVAJUĆI 

FEDERACIJA BOSNE I HERCEGOVINE            

            TUZLANSKI KANTON                 Mustafa Ljaljić s.r. 

                  OPĆINA ČELIĆ                                                                   

         OPĆINSKO VIJEĆE ČELIĆ 

 

Broj: 01-45-359/23 

Čelić, 23.02.2023 godine 

Na osnovu člana 66. Zakona o građevinskom zemljištu u Federaciji Bosne i Hercegovine 

(«Službene novine FBiH», broj: 67/05) i člana 24. Statuta općine Čelić («Službeni glasnik općine Čelić», 

broj: 3/2017), Općinsko vijeće Čelić na 20. redovnoj sjednici održanoj dana 23.02.2023. godine, d o n o s i  

 

O  D  L  U  K  U 

o utvrđivanju prosječne konačne građevinske cijene metra kvadratnoga korisne stambene 

površine  iz predhodne godine na području Općine Čelić 

 

Član 1. 

 Ovom Odlukom utvrđuje se prosječna konačna građevinska cijena 1m2 korisne stambene 

površine ostavrena u predhodnoj godini na području Općine Čelić. 

  

Član 2. 

 Prosječna konačna građevinska cijena 1m2 korisne stambene površine izgrađene na 

području Općine Čelić  u 2022. godini iznosi  800,00 KM. 

 

Član 3. 
Cijena iz člana 2. Odluke ove služit će kao osnovica za izračunavanje visine rente uz odluku o 

dodjeli i korištenju građevinskog zemljišta u 2023.godini. 

Cijena iz člana 2. ove Odluke također služit će kao najniža cijena pri utvrđivanju predračunske 
vrijednosti u projektnoj dokumentaciji kao osnovice pri određivanju takse za izdavanje odobrenja za 

građenje u 2023.godini. 

 

Član 4. 

 Stupanjem na snagu ove Odluke, prestaje da važi Odluka o utvrđivanju prosječne konačne 

građevinske cijene metra kvadratnoga korisne stambene površine iz predhodne godine broj: 01-

11-339/22 od 07.02.2022.godine. 

 

Član 5. 

            Odluka stupa na snagu danom donošenja, a bit će  objavljena u ‘’Službenom glasniku 

općine Čelić’’. 

 

           BOSNA I HERCEGOVINA                                                               PREDSJEDAVAJUĆI 

FEDERACIJA BOSNE I HERCEGOVINE                                                       Mustafa Ljaljić s.r.   

            TUZLANSKI KANTON                                                                          

               OPĆINA ČELIĆ 

           OPĆINSKO VIJEĆE 

 

Broj: 01-11-451/23 

Čelić, 23.02.2023.godine            

Na osnovu člana 13. Zakona o principima lokalne samouprave u Federaciji Bosne i 

Hercegovine („Službene novine Federacije BiH“, broj: 49/06 i 51/09), člana 4. Zakona o 

ministarskim, vladinim i drugim imenovanjima Federacije Bosne i Hercegovine (‘’Službene 

novine Federacije Bosne i Hercegovine’’, broj: 12/03, 34/03 i 65/13), člana 25. Zakona o 

ustanovama („Službeni list RBiH“, broj: 6/92, 8/93 i 13/94), člana 64. Zakona o predškolskom 

odgoju i obrazovanju („Službene novine Tuzlanskog kantona“ broj: 10/20-prečišćeni tekst, 5/22), 

člana 17. Odluke o osnivanju Javne ustanove za predškolski odgoj obrazovanje „Čelić“ Čelić 

(''Službeni glasnik općine Čelić broj: 11/2021, 6/2022 i 7/2022), Odluke o utvrđivanju uslova i 

kriterija za imenovanja na pozicije u reguliranim organima općine Čelić („Službeni glasnik 

općine Čelić” broj: 2/2021) i člana 24. Statuta općine Čelić (‘’Službeni glasnik Općine Čelić’’, 

broj: 3/2017), Općinsko vijeće Čelić na 20. redovnoj sjednici održanoj dana, 23.02.2023.godine,   

d o n o s i : 

 

O D L U K U  

o davanju ovlaštenja Općinskom načelniku za imenovanje privremenih članova Upravnog odbora 

Javne ustanove za predškolski odgoj i obrazovanje „Čelić“ Čelić 

 

Član 1. 

Daje se ovlaštenje Općinskom načelniku da imenuje privremene članove Upravnog 

odbora Javne ustanove za predškolski odgoj i obrazovanje „Čelić“ Čelić, do provođenja 

procedure konačnog imenovanja u skladu sa Zakonom o ministarskim, vladinim i drugim 

imenovanjima Federacije Bosne i Hercegovine i Zakonom o predškolskom odgoju i obrazovanju, 

na period najduže do tri mjeseca. 

 

Član 2. 

Odluka stupa na snagu danom donošenja, a bit će objavljena u „Službenom glasniku 

općine Čelić“. 

 

          BOSNA I HERCEGOVINA                                                      PREDSJEDAVAJUĆI 

FEDERACIJA BOSNE I HERCEGOVINE                                            Mustafa Ljaljić s.r. 

             TUZLANSKI KANTON 

                  OPĆINA ČELIĆ 

               OPĆINSKO VIJEĆE 

 

Broj: 01-45-559/23 

Čelić, 23.02.2023.godine 

Na osnovu člana 2.12. stav (5) Izbornog zakona Bosne i Hercegovine ("Službeni glasnik 

Bosne i Hercegovine", broj 23/01,7/02, 9/02, 20/02, 25/02-ispravka, 4/04, 20/04, 25/05, 52/05, 

65/05-ispravka, 77/05, 11/06, 24/06, 32/07, 33/08, 37/08, 32/10, 18/13, 

7/14,31/16,41/20,38/22,51/22, 67/22) i člana 7. tačka a) Uputstva o utvrđivanju kvalifikacija, 

broju, imenovanju, obuci i razrješenju članova izborne komisije osnovne izborne jedinice u Bosni 

i Hercegovini ("Službeni glasnik Bosne i Hercegovine", broj 1/22 – prečišćeni tekst, 13/22) i 

člana 24. Statuta općine Čelić („Službeni glasnik općine Čelić“, broj: 3/2017), Općinsko vijeće 

Čelić na 20. redovnoj sjednici održanoj dana, 23.02.2023. godine,   d o n o s i : 

  

O D L U K U 

o objavljivanju javnog oglasa za imenovanje 

člana Općinske izborne komisije Čelić 

 

Član 1. 

Općinsko vijeće Čelić objavljuje javni oglas za imenovanje člana Općinske izborne 

komisije Čelić. 

Člana Općinske izborne komisije imenuje Općinsko vijeće Čelić uz saglasnost Centralne 

izborne komisije Bosne i Hercegovine na period od 7 godina, a mandat mu teče od dana davanja 

saglasnosti Centralne izborne komisije BiH. 

Sastavni dio ove Odluke je tekst javnog oglasa za imenovanje člana Općinske izborne komisije 

Čelić. 

 

Član 2. 

Imenuje se Komisija za provođenje postupka po javnom oglasu iz člana 1. ove Odluke, u 

sastavu: 

1. Merisa Smajić Ahmetović, dipl.pravnik- predsjednik, 

2. Admira Kočić Mujkić - član 

3. Nedim Kucalović- član   

Komisija iz stava 1. ovog člana, odmah po stupanju na snagu ove Odluke će javni oglas iz 

člana 1. Odluke dati na objavljivanje i provest će postupak i proceduru po javnom oglasu u 

skladu s odredbama Izbornog zakona Bosne i Hercegovine i Uputstva o utvrđivanju kvalifikacija, 

broju, imenovanju, obuci i razrješenju članova izborne komisije osnovne izborne jedinice u Bosni 

i Hercegovini. 

 

Član 3. 

Javni oglas iz člana 1. ove Odluke objavit će se najmanje u jednom od dnevnih listova 

koji izlaze na području Bosne i Hercegovine i na web stranici Općine Čelić.  

Javni oglas iz člana 1. ove Odluke ostaje otvoren 8 (osam) dana od dana objavljivanja u dnevnom  

listu.  

 

Član 4. 

Kandidati za člana Općinske izborne komisije trebaju ispunjavati opće uslove propisane 

članom 2.2. stav 1. i 2. Izbornog zakona Bosne i Hercegovine i posebne uslove propisane članom 

2. Uputstva o utvrđivanju kvalifikacija, broja, imenovanju i razrješenju i obuci članova izborne 

komisije osnovne izborne jedinice u Bosni i Hercegovini.  

Kandidati za člana Općinske izborne komisije trebaju ispunjavati opće uslove propisane 

članom 2.2. stav 1. i 2. Izbornog zakona Bosne i Hercegovine i posebne uslove propisane članom 

2. Uputstva o utvrđivanju kvalifikacija, broju, imenovanju, obuci i razrješenju članova izborne 

komisije osnovne izborne jedinice u Bosni i Hercegovini.  

 

Član 5. 

Komisija iz člana 2. ove Odluke je obavezna:  

- provesti postupak oglašavanja, 

- izvršiti klasifikaciju kandidata na kandidate koji ispunjavaju uslove tražene javnim oglasom, i 

na kandidate koji ne ispunjavaju uslove, uz obrazloženje,  

- sa kandidatima koji ispunjavaju uslove javnog oglasa obaviti intervju, prema prethodno 

utvrđenim kriterijima,  

- izvršiti bodovanje i sačiniti rang-listu sa redoslijedom kandidata prema uspjehu (ukupnom 

broju bodova), postignutim na intervjuu i istu dostaviti Općinskom vijeću,   

- o provedenom postupku komisija će podnijeti izvještaj Općinskom vijeću.  

  

Općinsko vijeće, cijeneći položaj kandidata na listi, donosi odluku o imenovanju člana 

Općinske izborne komisije. 

Član 6. 

Ova Odluka stupa na snagu danom donošenja a bit će objavljena u „Službenom glasniku 

općine Čelić“. 

 

        BOSNA I HERCEGOVINA                            PREDSJEDAVAJUĆI  

FEDERACIJA BOSNE I HERCEGOVINE                               

           TUZLANSKI KANTON                                            Mustafa Ljaljić s.r.  

                 OPĆINA ČELIĆ         

         OPĆINSKO VIJEĆE ČELIĆ 

 

Broj: 01-45-560/23 

Čelić, 23.02.2023.godine 

  Na osnovu člana 2.2. i 2.12.  stav (5) Izbornog zakona Bosne i Hercegovine ("Službeni glasnik 

Bosne i Hercegovine", broj 23/01,7/02, 9/02, 20/02, 25/02-ispravka, 4/04, 20/04, 25/05, 52/05, 65/05-

ispravka, 77/05, 11/06, 24/06, 32/07, 33/08, 37/08, 32/10, 18/13, 7/14,31/16,41/20,38/22,51/22, 67/22) i 
člana 7. tačka a) Uputstva o utvrđivanju kvalifikacija, broju, imenovanju, obuci i razrješenju članova 

izborne komisije osnovne izborne jedinice u Bosni i Hercegovini ("Službeni glasnik Bosne i 

Hercegovine", broj 1/22 – prečišćeni tekst, 13/22),  člana 1. Odluke o objavljivanju javnog oglasa za 

imenovanje člana Općinske izborne komisije Čelić, broj 01-45-560/23 od 23.02.2023. godine, 

Općinsko vijeće općine Čelić, dana 23.02.2023. godine  r a s p i s u j e: 

JAVNI OGLAS 

za imenovanje člana Općinske izborne komisije Čelić 

 

I 

(1) Raspisuje se javni oglas za imenovanje 1 (jednog)  člana Općinske izborne komisije Čelić. 

(2) Člana Općinske izborne komisije Čelić imenuje Općinsko vijeće Čelić, uz saglasnost 

Centralne izborne komisije Bosne i Hercegovine na period od 7 (sedam) godina, koji traje od 

dana dobivanja saglasnosti. 

(3) Nadležnost Općinske izborne komisije regulisana je odredbama člana 2.13 Izbornog zakona 

BiH i odgovarajućim podzakonskim propisima. 

(4) Kandidat za člana Općinske izborne komisije mora ispunjavati sljedeće opće uslove: 
a) da je lice sa pravom glasa, 

b) da je lice sa odgovarajućom stručnom spremom i iskustvom u provedbi izbora. 
(5) Pored općih uslova iz tačke (4) ovog javnog oglasa kandidat za člana Općinske izborne komisije mora 

ispunjavati i sljedeće posebne uslove: 

a) da ima prebivalište u Općini Čelić, 

b) da ima završen fakultet, VII/1 stepen stručne spreme ili završen fakultet Bolonjskog sistema studiranja 
sa najmanje 180 ETCS, 

c) da posjeduje iskustvo u provođenju izbora 

(6) Pod iskustvom u provođenju izbora podrazumijeva se: 
a) članstvo u izbornoj komisiji, 

b) članstvo u biračkom odboru na izborima obuhvaćenim Izbornim zakonom BiH,  

(7) Izuzetno, u općinama koje imaju do 700 upisanih birača, član izborne komisije može biti lice  sa 
prebivalištem iz druge susjedne općine, ukoliko u općini za koju se imenuje izborna komisija, nema 

prijavljenih kandidata koji ispunjavaju uslove tražene javnim oglasom, a radi primjene člana 2.14 stav (1) 

Izbornog zakona BiH, vodeći računa o posljednjem popisu stanovništva. 

(8) Izuzetno, član izborne komisije može biti lice koje ima završenu višu školu, odnosno VI stepen stručne 
spreme ukoliko se radi o općini koja ima manje od 2.000 birača upisanih u Centralni birački spisak ili se 

radi o ponovnom izboru (reimenovanju) člana izborne komisije odnosno ako je potrebno ispoštovati 

odredbe člana 2.14 stav (1) Izbornog zakona BiH. 

II 
Član izborne komisije može biti predsjednik ili sudija redovnog suda, sekretar općinskog vijeća, odnosno 

skupštine općine i skupštine grada, odnosno gradskog vijeća, lica profesionalno zaposlena u općinskim 
organima uprave i druga lica, ako ispunjavaju uslove određene članom 2.2 Izbornog zakona BiH, a 

nemaju smetnji iz člana 2.3 Izbornog zakona BiH. 

III 
(1)  Za člana izborne komisije ne može biti imenovano lice obuhvaćeno članom 2.3 Izbornog zakona BiH, 
kao ni lice koje obavlja izvršnu funkciju, kako je utvrđeno odredbom člana 1.8 stav (6) Izbornog zakona 

BiH, niti lice koje je aktuelni kandidat ili je bio kandidat za bilo koji nivo vlasti na posljednjim općim i/ili 

posljednjim lokalnim izborima. 
(2) U skladu sa članom 2.3. i članom 2.12. stav (7) Izbornog zakona BiH za člana Općinske izborne 

komisije ne može biti imenovano lice: 

a) koje se ne može kandidovati u smislu člana 1.6, 1.7 i 1.7.a) Izbornog zakona BiH 

b) koje je član najvišeg izvršno-političkog organa političke stranke ili koalicije (predsjednik, 

potpredsjednik, generalni sekretar ili član izvršnog odbora ili glavnog odbora) 
c) koje je nosilac izabranog mandata ili je član izvršnog organa vlasti, osim u slučajevima predviđenim 

članom 2.12 stav (4) Izbornog zakona BiH, 

d) koje je kandidat za izbore za bilo koji nivo vlasti, 
e) kojem je izrečena kazna za radnju koja predstavlja težu povredu izbornih zakona ili propisa za koju je 

lično odgovoran, u posljednje četiri godine, računajući od dana pravosnažnosti odluke, 

f) koje je zastupnik odnosno punomoćnik političkog subjekta koji učestvuje na izborima niti lice koje je 
pravosnažnom sudskom presudom osuđeno na kaznu zatvora u trajanju od šest mjeseci ili duže. 

IV 
(1)  Sastav Općinske izborne komisije Čelić treba biti multietničan i održavati zastupljenost konstitutivnih 

naroda u općini, uključujući i ostale, a prema posljednjem popisu stanovništva provedenom na državnom 
nivou. 

(2) U sastavu Općinske izborne komisije osigurat će se zastupljenost spolova u skladu sa Zakonom o 

ravnopravnosti spolova BiH. 

V 

 (1) Kandidati su dužni po ovom javnom oglasu priložiti original ili ovjerenu fotokopiju slijedeću 

dokumentaciju: 
- prijava na javni oglas za imenovanje člana Općinske izborne komisije Čelić, koja mora biti svojeručno 

potpisana od podnosioca prijave (prijavni obrazac sa kontakt podacima podnosioca prijave i listom 

dostavljenih dokumenata, koji je sastavni dio ovog javnog oglasa, kandidati mogu dobiti u zgradi Općine 

Čelić - ulica Alije Izetbegovića br. 60/2, kao i na WEB stranici Općine  opcinacelic.ba), 
- dokaz o stručnoj spremi, odnosno ovjerenu kopiju diplome o stečenoj stručnoj spremi, nostifikovanu-

priznatu diplomu ukoliko fakultet nije završen u Bosni i Hercegovini, uključujući i diplome stečene nakon 

06.04.1992.godine, u nekoj od država nastalih raspadom SFRJ, a u skladu sa propisima nadležnog organa 
koji vrši nostrifikaciju-priznavanje inostranih diploma, 

- obrazac PBA-3 o prebivalištu kandidata (ne stariji od tri mjeseca od dana izdavanja od strane 

nadležnog organa), 

- dokaz o potrebnom iskustvu u provođenju izbora (ovjerena kopija ili izvod iz službenog glasila, akta o 
imenovanju za člana izborne komisije, potvrda nadležne izborne komisije o imenovanju i radu u biračkom 

odboru u kojem je imenovani kandidat bio člana biračkog odbora, te podatak da je imenovani kandidat bio 

angažovan u radu biračkog odbora i obavljao tu dužnost), 
svojeručno potpisana i od nadležnog organa ovjerena izjava o nacionalnom izjašnjenju kandidata sa 

posljednjeg popisa stanovništva u BiH koja obavezno sadrži tekst "sa posljednjeg popisa stanovništva u 

Bosni i Hercegovini” 
- svojeručno potpisana i od nadležnog organa ovjerena izjava o nepostojanju smetnji iz člana 2.3.i člana 

2.12 stav (7) Izbornog zakona BiH. 

(2) Ukoliko podnosilac prijave posjeduje dokaz o naučnom zvanju (mr/dr) iz oblasti prava ili iz oblasti 

izbora i/ili položenom pravosudnom ispitu i/ili o nosiocu pravosudne funkcije i/ili prisustvu obukama u 
organizaciji Centralne izborne komisije BiH jednoj ili više obuka, iste dostavlja uz prijavu na ovaj javni 

oglas jer se ovi dokazi u skladu sa važećim Upustvom Centralne izborne komisije BiH dodatno boduju. 

VI 
Zadužuje se Komisija za provođenje postupka po javnom oglasu Općinskog vijeća Čelić (u daljem tekstu: 

Konkursna komisija) da u skladu sa važećim Uputstvom o utvrđivanju kvalifikacija, broja, imenovanju, 

obuci i razrješenju članova izborne komisije osnovne izborne jedinice u Bosni i Hercegovini (“Službeni 
glasnik BiH” broj 1/22-prečišćeni tekst,13/22) provede propisanu procedure po ovom javnom oglasu. 

Po zatvaranju ovog javnog oglasa Konkursna komisija vrši pregled i klasifikaciju kandidata na one koji 

ispunjavaju uslove tražene ovim javnim oglasom i na one koji ne ispunjavaju uslove, o čemu sačinjava 

zapisnik. 

https://www.opcinailidza.ba/


Čelić, 24.02.2023. g.  ''SLUŽBENI GLASNIK OPĆINE ČELIĆ'' Broj: 1/2023 Strana:     15 

Konkursna komisija je obavezna obavjestiti pisanim putem sve prijavljene kandidate o rezultatima 

izvršene klasifikacije. 

Konkursna komisija dostavlja pisani poziv kandidatima koji ispunjavaju uslove propisane ovim javnim 
oglasom koji obavezno sadrži datum i termin zakazanog intervjua. 

Sa kandidatima koji ispunjavaju uslove ovog javnog oglasa Konkursna komisija obavlja intervju,vrši 

bodovanje i sačinjava rang listu sa redosljedom kandidata prema uspjehu (ukupnom broju bodova). 
Konkursna komisija podnosi pisani izvještaj Općinskom vijeću o provedenom postupku kvalifikacije 

kandidata i prijedlog rang liste. 

Općinsko vijeće cijeneći položaj kandidata na dostavljenoj rang listi donosi rješenje o imenovanju člana 
Općinske izborne komisije Čelić, koje se dostavlja sa potrebnom dokumentacijom na saglasnost 

Centralnoj izbornoj komisiji BiH u skladu sa članom 13. Uputstva o utvrđivanju kvalifikacija, broja, 

imenovanju, obuci i razrješenju članova izborne komisije osnovne izborne jedinice u Bosni i Hercegovini 

(„Službeni glasnik Bosne i Hercegovine“, broj 1/22 – prečišćeni tekst,13/22). 
Napomena: Kandidati koji budu pozvani na intervju dužni su Konkursnoj komisiji dati na uvid važeći 

identifikacioni dokument (lična karta, vozačka dozvola ili pasoš). 

VII 
Ovaj javni oglas objavit će se na web stranici općine Čelić i u dnevnom listu "Oslobođenje" u formi 

obavještenja. 

VIII 
Rok za podnošenje prijava je osam dana od dana objavljivanja u dnevnom listu "Oslobođenje". 

IX 
Prijave na javni oglas sa potrebnim dokumentima dostavljaju se u zatvorenoj koverti na protokol Općine 

Čelić ili putem preporučene pošte na adresu: 
 

OPĆINA ČELIĆ 

Ul. Alije Izetbegovića 60/2 

75246 Čelić 

KOMISIJA ZA PROVOĐENJE POSTUPKA PO JAVNOM OGLASU OPĆINSKOG VIJEĆA 

ČELIĆ  
 

“JAVNI OGLAS ZA IMENOVANJE ČLANA OPĆINSKE IZBORNE KOMISIJE ČELIĆ – NE 

OTVARAJ”   

 
Nepotpune i neblagovremene prijave neće se uzeti u razmatranje. 

 

        BOSNA I HERCEGOVINA                             PREDSJEDAVAJUĆI  

FEDERACIJA BOSNE I HERCEGOVINE                               

           TUZLANSKI KANTON                                             Mustafa Ljaljić s.r. 

                 OPĆINA ČELIĆ         

         OPĆINSKO VIJEĆE ČELIĆ 

 

Broj: 01-45-560/23 

Čelić, 23.02.2023.godine 

Na osnovu člana 8. i 13. Zakona o principima lokalne samouprave u Federaciji Bosne i 

Hercegovine („Službene novine FBiH“, broj: 49/06 i 51/09), člana 6. i 8 Zakona o komunalnim 

djelatnostima („Službene novine TK“, broj: 11/2021 – prečišćeni tekst), člana 2. Zakona o 

osnovama sigurnosti saobraćaja na putevima u Bosni i Hercegovini („Službeni glasnik BiH“, 

broj: 56/06, 75/06, 44/07, 84/09, 48/10, 18/13 i 8/17) i člana 24. Statuta općine Čelić („Službeni 

glasnik općine Čelić“, broj: 3/2017) Općinsko vijeće Čelić, na 20. redovnoj sjednici održanoj 

dana 23.02.2023. godine, donosi: 

 

O D L U K U 

o javnim parkiralištima na području općine Čelić 

 

I.  OPĆE ODREDBE 

Član 1. 

Odlukom o javnim parkiralištima na području općine Čelić (u daljem tekstu: Odluka) 

određuju se parkirališne površine s naplatom (u daljem tekstu: Javna parkirališta), propisuje se 

pojam i vrste javnih parkirališta, povjerava upravljanje javnim parkiralištima, utvrđuju uslovi, 

način korištenja, organizacija i način naplate parkiranja, vrste i cijene parking karti prema 

tarifnim zonama te druga pitanja od značaja za rad i funkcionisanje  javnih parkirališta na 

području općine Čelić. 

 

II.  JAVNA PARKIRALIŠTA 

Član 2. 

Javna parkirališta su javne površine namijenjene isključivo za zaustavljanje i parkiranje 

vozila, određena ovom Odlukom. 

Upravljanje Javnim parkiralištima vrši JKP „Čistoća“ d.o.o. Čelić (u daljem tekstu: 

Preduzeće) u skladu sa zakonom, podzakonskim aktima te odredbama ove Odluke i aktima 

Preduzeća. 

 

Član 3. 

Javna parkirališta mogu biti opšta i posebna. 

Opšta parkirališta su dijelovi kolovoza, trotoara ili površine između kolovoza i trotoara i 

druge površine posebno obilježene za parkiranje motornih vozila. 

Posebna parkirališta su objekti i površine koji su uređeni  i izgrađeni za parkiranje 

motornih vozila sa kontrolisanim ulaskom i izlaskom vozila. 

 

Član 4. 

Javnim parkiralištima, u smislu odredbi ove Odluke, ne smatraju se prostori za parkiranje 

vozila koji pripadaju određenom objektu (preduzeću, ustanovi, poslovnom ili stambenom objektu 

i sl.) ili prostori privatnih parkirališta. 

 

 

Član 5. 

Naplata na javnim parkiralištima vrši se putem uređaja predviđenog za te namjene ili 

putem uposlenika Preduzeća. 

Član 6. 

Javna parkirališta mogu biti stalna, privremena ili povremena. 

Stalna parkirališta su javne saobraćajne površine i posebni prostori određeni i obilježeni 

za parkiranje vozila. 

Privremena parkirališta su privremeno uređene površine građevinskog zemljišta koje nije 

komunalno opremljeno a koje se koriste za parkiranje. 

Povremena parkirališta su javne površine, koje odredi nadležna služba za komunalne 

poslove, u blizini objekata u kojima se održavaju sportske, kulturne, umjetničke, sajamske i 

druge manifestacije, za vrijeme održavanja tih manifestacija. 

 

Član 7. 

Katastarska parcela u privatnom vlasništvu, može se urediti kao privremeno ili povremeno 

parkiralište. 

Uslovi  za korištenje posebnog prostora iz stava 1. ovoga člana regulisati će se ugovorom 

između vlasnika katastarske parcele i Preduzeća. 

 

Član 8. 

Javna parkirališta s naplatom na području općine Čelić, kategorišu se po vrsti i zoni 

parkiranja na sljedeći način - na ulici , van ulice, otvoreni i zatvoreni parkinzi i to kako slijedi: 

1. Ulica Alije Izetbegovića, ispred i iza administrativne zgrade općine Čelić, na ulici-van ulice, 

otvoreni parking (Zona 1) 

2. Ulica Alije Izetbegovića, u dijelu kojim se odvija saobraćaj u jednom smjeru, na ulici-van 

ulice, otvoreni parking (Zona 1). 

U slučaju izgradnje novih, proširenja ili dogradnje postojećih javnih parkirališta Općinski 

načelnik može privremeno odobriti naplatu za parkiranje na istima, do donošenja odluke o 

izmjenama i dopunama ove Odluke. 

 

Član 9. 

Preduzeće na javnom parkiralištu dužno je da odredi 5% parking mjesta za vozila lica sa 

invaliditetom. 

Pravo korištenja mjesta za parkiranje vozila lica sa invaliditetom ostvaruju lica koja 

posjeduju znak pristupačnosti u skladu sa odredbama člana 29. Zakona o sigurnosti saobraćaja na 

putevima u BiH i odredbama Pravilnika o obilježavanju vozila kojima upravlja lice sa 

invaliditetom ili kojim se prevozi lice sa invaliditetom („Službeni glasnik BiH“, br. 92/15). 

Vozilo kojim upravlja lice sa oštećenim ekstremitetima najmanje 60 % i vozilo kojim se 

prevozi lice sa invaliditetom (stepen invaliditeta 100%), može biti obilježeno međunarodnim 

znakom lica sa invaliditetom.  

Pravo na rezervisano parking mjesto se može koristiti samo uz znak pristupačnosti. 

Zahtjev za pokretanje postupka za izdavanje znaka pristupačnosti podnosi se MUP TK. 

Svaka zloupotreba ili nepravilno korištenje znaka pristupačnosti je zabranjena. 

 

Član 10. 

Javna parkirališta moraju biti označena saobraćajnom signalizacijom u skladu sa 

Zakonom o osnovama bezbijednosti saobraćaja na putevima u BiH.  

Javna parkirališta za vozila lica sa invaliditetom i rezervisana javna parkirališta, posebno 

se obilježavaju horizontalnom i vertikalnom signalizacijom.  

Član 11. 

Rezervisana javna parkirališta su prostori za parkiranje vozila rezervisanih od strane 

pravnih i fizičkih lica kod Preduzeća. 

Način rezervacije parking mjesta i uslovi korištenja istih, urediti će se posebnim aktom 

Preduzeća. 

Uređenje i obilježavanje javnih parkirališta na kojima se naplaćuje parkiranje vrši 

Preduzeće. 

 

Član 12. 

Javna parkirališta na kojima se naplaćuje parkiranje imaju na vidnom mjestu istaknuto 

obavještenje koje sadrži: naziv javnog parkirališta, zonu, vrijeme naplate, cijenu parking karte, 

način parkiranja i kategorije motornih vozila koja se mogu parkirati na tom parkiralištu. 

 

III.  USLOVI KORIŠTENJA  

 

Član 13. 

Komunalne usluge parkiranja vozila na javnim parkiralištima na području općine Čelić 

koristi fizičko lice pod uslovima propisanim Zakonom i podzakonskim aktima, odredbama ove 

Odluke i aktima preduzeća. 

 

Član 14. 

Zaustavljanjem vozila na javnom parking mjestu korisnik prihvata propisane uslove za 

korištenje javnog parkirališta i stiče pravo na korištenje parking mjesta.  

 

Član 15. 

Za korištenje javnog parkinga korisnik je dužan da: 

- u vozilu posjeduje važeću parking kartu ili parkiranje platiti na licu mjesta unaprijed, na način 

određen za to parking mjesto, prema vremenu zadržavanja na propisan način i u iznosu 

utvrđenom ovom Odlukom, 

- postupa u skladu sa dozvoljenim vremenom korištenja parking mjesta, 

- koristi parking mjesto u skladu sa saobraćajnim znakom, horizontalnom ili vertikalnom 

signalizacijom, kojom je označeno parking mjesto, 

- istakne kupljenu parking kartu sa unutrašnje strane vjetrobranskog stakla vozila, za vrijeme 

korištenja parking mjesta. 

 

Član 16. 

Vrijeme trajanja parkiranja računa se na sate, a teče od vremena ostavljanja vozila uz 

obavezu vozača ostavljenog vozila da po isteku vremena za koje je platio naknadu, ukloni vozilo 

ili plati, odnosno produži vrijeme parkiranja u roku od 15 minuta po isteku vremena za koje je 

parkiranje plaćeno. 

 

Član 17. 

Na javnim parkiralištima zabranjeno je: 

- parkiranje vozila suprotno saobraćajnom znaku, horizontalnoj i vertikalnoj signalizaciji i 

oznakama parking mjesta, 

- parkiranje na parking mjestu namijenjenom drugom korisniku, 

- ometanje korištenja parkirališta, 

- parkiranje vozila bez registarskih oznaka, 

- ostavljanje neispravnog i havarisanog vozila, odnosno priključnog vozila bez sopstvenog 

pogona, 

- zauzimanje parking mjesta ograđivanjem ili ometanjem parkiranja drugih vozila, 

- postavljanje ograda ili drugih prepreka na parking mjesta, 

- pranje i popravke vozila, 

- odlaganje smeća, ogreva i drugog materijala, 

- obavljati radnje i aktivnosti koje bi mogle oštetiti javnu površinu, ugroziti sigurnost saobraćaja 

ili oštetiti parkirana vozila, 

- održavanje javnih skupova, manifestacija ili priredbi bez prethodno pribavljene saglasnosti 

nadležnog organa. 

Izuzetno, za potrebe stanara i korisnika poslovnih prostora koji nemaju drugu mogućnost, 

može se odobriti privremeno zauzimanje jednog parking mjesta na javnom parkiralištu, bez 

plaćanja naknade, najduže na period od 24 sata, radi istovara ogrevnog materijala. 

Odobrenje za privremeno zauzimanje parking mjesta iz prethodnog stava izdaje 

Preduzeće. 

 

Član 18. 

Radno vrijeme na javnim parkiralištima na kojima se naplaćuje parkiranje određuje se 

svakim radnim danom i subotom u periodu od 7.00-17.00 sati. 

Izuzetno, Preduzeće može, zbog objektivnih okolnosti odrediti i drugačije radno vrijeme 

koje mora biti istaknuto na javnim parkiralištima za koje se primjenjuje. 

Nedjeljom i praznicima na javnim parkiralištima neće se vršiti naplata. 

 

Član 19. 

Za korištenje javnih parkirališta predviđenih ovom Odlukom, korisnik mora imati 

odgovarajuću parking kartu.  

Parking karta je isprava kojom korisnik javnih parkirališta dokazuje da je platio 

odgovarajuću naknadu te da se na parkiralištu zadržava u okviru propisanog vremena. 

Razlikuju se sljedeće vrste parking karti: 

1. Satna parking karta je karta koja se izdaje za vrijeme korištenja parkirališta od jednog      (1) 

sata do više sati. 

2. Dnevna parking karta je  karta važi od trenutka izdavanja do istog vremena u sljedećem 

danu (24 sata) 

3. Mjesečna parking karta je karta koja važi od momenta izdavanja  tekućeg mjeseca do istog 

datuma narednog mjeseca. 

4. Godišnja parking karta je karta za određenu zonu i važi od datuma izdavanja tekuće godine 

do istog datuma naredne godine. 

5. Povlaštena stanarska parking karta je karta za stanare, čiji se stambeni objekat nalazi u zoni 

naplate parkiranja i koji imaju vozilo registrovano na svoje ime te prijavljeno prebivalište u zoni 

naplate parkiranja. Povlaštena stanarska parking karta izdaje se kao mjesečna ili godišnja 

povlaštena stanarska karta. 

Mjesečna i godišnja parking karta može se izdati fizičkom i pravnom licu koje ima 

registrovano vozilo na ime tog fizičkog ili pravnog lica. 

Izdavanje mjesečne, godišnje ili povlaštene stanarske karte ne obavezuje Preduzeće da za 

iste obezbijedi kontinuirano slobodno mjesto. 

Član 20. 

Za korištenje javnog parkirališta korisnik je obavezan platiti nakanadu kako slijedi: 

VRSTA KARTE ZONA 1 (CIJENA U KM SA PDV-OM) 

Karta po satu parkiranja 0,50 KM 

Dnevna karta 3,00 KM 

Mjesečna karta 12,00 KM 

Godišnja karta 120,00 KM 

Rezervacija parking mjesta, mjesečna 100,00 KM 

Rezervacija parking mjesta, godišnja 1.200,00 KM 

Povlaštena stanarska karta, mjesečna 10,00 KM 

Povlaštena stanarska karta, godišnja 100,00 KM 

 

Ratni vojni invalidi, članovi porodice šehida i poginulih boraca i dobitnici najvećih ratnih 

priznanja imaju pravo popusta u iznosu od 50% na povlaštenu stanarsku, godišnju i mjesečnu, 

kartu. 

Lica iz člana 9. ove Odluke uz posjedovanje znaka pristupačnosti, oslobođena su plaćanja 

naknade za korištenje javnog parkirališta. 

Prilikom kupovine karte, navedena lica moraju priložiti dokaz da pripadaju određenim 

kategorijama društva. 

 

Član 21. 

Vozila sa mjesečnom i godišnjom parking kartom može biti vremenski neograničeno 

parkirano na svim javnim parkiralištimana kojima se vrši naplata unutar zone za koju je parking 

karta izdata, a u periodu važenja iste.  

Mjesečna i godišnja parking karta, uključujući i povlaštenu stanarsku parking kartu, mora 

biti vidno istaknuta na prednjem vjetrobranskom staklu motornog vozila. 

Rezervisano parking mjesto, izuzev onih obuhvaćenih članom 22. ove Odluke, uključuje i 

fizičku prepreku . 

 

Član 22. 

Kao rezervisana parking mjesta izuzeta od naplate određuju se sljedeća: 

- četiri (4) parking mjesta za potrebe parkiranja službenih vozila Policijske stanice Čelić, tri 

parking mjesta nalaze se neposredno ispred ulaza u Policijsku stanicu, dok se jedno mjesto nalazi 

na bočnoj strani ulaza u Policijsku stanicu, 

- tri (3) parking mjesta za potrebe parkiranja službenih vozila Općine Čelić, ispred ulaza u 

službene prostorije općine. 

Parking mjesta obuhvaćena stavom 1. ovoga člana označena su oznakom R. 

 

Član 23. 

Pored vozila iz člana 9. i 20. ove Odluke, od naplate naknade za parkiranje izuzeta su i: 

- vozila hitne medicinske pomoći, inspekcije, policije, vatrogasna vozila, vozila komunalnih 

službi, vozila vojske BiH kada u toku intervencije koriste javna parkirališta, 

- vozila pravnih lica koja su izvođači radova za vrijeme izvođenja radova na javnim 

površinama, u skladu sa odobrenjem nadležne općinske Službe za urbanizam, stambeno-

komunalne, imovinsko-pravne i geodetske poslove. 

Član 24. 

Općina posebnim aktom može privremeno ili trajno, javnom parkiralištu ili dijelu javnog 

parkirališta promijeniti namjenu u svhu lociranja taksi stajališta, izgradnje objekata ili slično. 

Taksi prevoznici plaćaju naknadu za zauzimanje parking mjesta u visini od 15 KM 

mjesečno. 

Odobrenje za korištenje i zauzimanje parking mjesta izdaje služba nadležna za poslove 

saobraćaja općine Čelić, na osnovu podnesenog zahtjeva. 

 

Član 25. 

Preduzeće na javnim parkiralištima koja su predmet ove Odluke ne snosi odgovornost u 

slučaju otuđenja motornog vozila ili nastanka štete na istom. 

 

Član 26. 

Pravilnost korištenja javnog parkirališta kontrolišu uposlenici Preduzeća u skladu s aktima 

Preduzeća koji regulišu ovu oblast. 

 

Član 27. 

Naplatu parkiranja i kontrolu naplate parkiranja, obavljat će uposlenici Preduzeća koji 

moraju biti jednoobrazno odjeveni, te imati identifikacione legitimacije na kojima je ispisan: 

naziv Preduzeća, serijski broj, ime i prezime radnika i fotografija radnika. 

 

Član 28. 

Naknada za parkiranje prihod je Preduzeća. 

Sredstva ostvarena naplatom parkiranja na javnim parkiralištima na području općine Čelić 

Preduzeće koristi za pokriće troškova poslovanja, poboljšanje kvaliteta svih usluga koje pruža 

Preduzeće, održavanje i proširenje javnih parkirališta i drugih objekata Preduzeća. 

 

Član 29. 

Korisnik javnih parkirališta čini povredu odredbi uslova korištenja propisanih ovom 

Odlukom ako: 

- ne plati naknadu za parkiranje vozila, 

- prekorači dopušteno vrijeme parkiranja, 

- ne istakne, nepravilno istakne ili istakne neodgovarajuću parking kartu s unutarnje strane 

vjetrobranskog stakla, 

- ne pridržava se horizontalne i vertikalne signalizacije na javnom parkiralištu. 

 

Član 30. 

Preduzeće kao davalac usluge parkiranja dužno je organizovati svoj rad kojim se 

obezbjeđuje trajno i nesmetano pružanje usluge parkiranja korisnicima, ispravnost i 

funkcionalnost javnih parkirališta, održavanje i uređenje istih u skladu sa Zakonom i ovom 

Odlukom. 

 

Član 31. 

U slučaju povrede odredbi uslova korištenja javnih parkirališta  propisanih članom 29. 

ove Odluke, ovlašteni radnici Preduzeća će na prednjem vjetrobranskom staklu istaknuti 

UPOZORENJE o kršenju odredbi Odluke o javnim parkiralištima i istog pozvati da u roku od 10 

minuta postupi u skladu sa članom 15. ove Odluke.  

Ukoliko korisnik u roku iz stava 1. ovog člana ne postupi  shodno izdatom upozorenju, 

ovlašteni radnici Preduzeća, fotografišu vozilo i sačinjavaju izvještaj o počinjenom prekršaju. 

Korisnik kome je izdat izvještaj o počinjenom prekršaju može odmah, a najdalje u roku 

od 8 dana od dana ostavljanja izvještaja o počinjenom prekršaju, na parking automatu izvršiti 

uplatu dnevne karte u iznosu od 3,00 KM i dokaz o uplati dostaviti u poslovne prostorije 

Preduzeća, na osnovu čega će se izdati izvještaj stornirati. 

Ukoliko korisnik kome je izdat izvještaj o počinjenom prekršaju ne postupi  na način 

predviđen stavom 3. ovog člana, preduzeće će jedan primjerak izvještaja o počinjenom prekršaju 

dostaviti nadležnoj službi za inspekcijske poslove na dalje postupanje. 

 

Član 32. 

Izvještaj o počinjenom prekršaju je valjan i u slučaju kada vlasnik odnosno vozač nije 

identifikovan. 

Podatke o vlasniku/vozaču, u skladu sa svojim ovlaštenjima, od nadležnog Ministarstva 

unutrašnjih poslova, pribavlja općinski komunalni inspektor po službenoj dužnosti. 

 

IV.  NADZOR 

 

Član 33. 

Nadzor nad provođenjem ove Odluke će vršiti Služba za urbanizam, stambeno-

komunalne, imovinsko-pravne i geodetske poslove 

Inspekcijski nadzor nad  provođenjem odredaba ove Odluke vrši općinski komunalni 

inspektor u okviru svoje nadležnosti. 

Član 34. 

Komunalni inspektor, u okviru svoje nadležnosti, pokreće prekršajni postupak izdavanjem 

prekršajnog naloga ili podnošenjem zahtjeva za pokretanje prekršajnog postupka na sopstvenu 

inicijativu ili na osnovu prijave i dostavljene dokumentacije preduzeća iz člana 31. ove Odluke. 

 

V.  KAZNENE ODREDBE 

Član 35. 

 

Novčanom kaznom u iznosu od 200,00 KM do 1.000,00 KM kaznit će se preduzeće kao 

davalac usluge parkiranja ako se ne pridržava obaveza utvrđenih članom 30. ove Odluke. 

Za prekršaj iz stava 1. ovog člana kaznit će se odgovorno lice davaoca usluge parkiranja 

novčanom kaznom u iznosu od 100,00 KM do 500,00 KM. 

 

Član 36. 

Novčanom kaznom u iznosu od 50,00 do 200,00 KM kaznit će se pravno ili fizičko lice 

koje je postupalo protivno odredbama člana 17. ove Odluke. 

Novčanom kaznom u iznosu od 30 KM do 100,00 KM kaznit će se lice, korisnik usluge 

parkiranja ako je upravljalo motornim vozilom u vrijeme počinjenjenja prekršaja propisanog 

članom 29. ove Odluke.  

Ukoliko identitet lica koje je upravljalo vozilom u trenutku počinjenja prekršaja nije 

poznat, odgovornost za učinjeni prekršaj snosi vlasnik vozila. 

Novčanom kaznom u iznosu od 50,00 KM do 100,00 KM kaznit će se lice koje ošteti 

automat za naplatu parkiranja ili drugi inventar na javnom parkiralištu. 

Pored novčane kazne, počinilac štete iz prethodnog stava snosi sve troškove opravke i 

sanacije učinjene štete. 

 

VI. PRELAZNE I ZAVRŠNE ODREDBE 

 

Član 37. 

Stupanjem na snagu ove Odluke, prestaje da važi Odluka o javnim parkiralištima na 

području općine Čelić („Sl. glasnik općine Čelić“, broj: 4/2021 i 3/2022). 

 

Član 38. 

Ova Odluka stupa na snagu danom objavljivanja u „Službenom glasniku općine Čelić“. 

 

          BOSNA I HERCEGOVINA                                                                PREDSJEDAVAJUĆI 

FEDERACIJA BOSNE I HERCEGOVINE 

            TUZLANSKI KANTON                                                                         Mustafa Ljaljić s.r.     

                 OPĆINA ČELIĆ 

              OPĆINSKO VIJEĆE 

 

Broj: 01-45-608/23 

Čelić, 23.02.2023. godine 

